
’e ehohanva to nivunu ho soesoha

hicu c¢i nivnu osinana la teai e hpshpuangsa, mo n’ano yuulals ci hicu,
na lasi afu’a mia ho p’ecihi c¢i fuengu, te na aacni yaska ho cu poneo, ’e hicu
ci nivnu, mo titho to miyapo ho poa yangsoou namo yuso ci yatatiskova, ’e
mo yuso ci yatatiskova zou ’ateuyunu maameoi ta cou’atoana.

mosocula maica ho au’suhcu botngont e yatatiskova ta cou, ’e hicu ci
nivnu mo mani’i na osila pa’cohivi ta cou ci ’a’a’ausna, maito no poa
cohivneni o te peela ana ci ton’u, p’acohivi ea fou, ea yosuku, yaeza
pa’cohivi mouyoyai yungku, apngu, mo mav’ov’o ci la tititha ci macucuma.
isi aiti to hicu ci nivnu lac’u ’otngaso ’e cou, isicu eutotaveia ’e cou ho
yainca, “temucula yotan’e.” ko’koeno ’e hosa ta tfuya, a osila ’esvuata ho
poa yoneni ta cou to hicu ci nivnu, a’vinano mo conci meoino fatu o osi
p’ecihi to nivnu ho yainca “temula talea ’e capw eni.” aepungs eutotavei,
mohcu mongoi ta yatatiskova ’o hicu ci nivnu.

mohcula noan’ao, mo ho ’ivaho yuovei ta yatatiskova ’o hicu ci nivnu,
mo yaa fiho ci hicu soesoha,’e hicu soesoha mo nana nongonongo ho
m’apapaki’i ci hicu, na lasi afu’a h’i0a 0’a mos’a ahtu amuns na ataveisi. *o
hicu c1 nivnu mo nana titho no conci fuesu ho az’0z’a ho sia no kavo’oe, mo
mi’usnu no kavo’oe ho yaica, “teko poa nganngcangce no mo mafe ci emi”.
aomane isi cu nana paavi no yatatiskova ’o kavo’oe ho aiti, mo nana a’smtua

nganngcungca na mo mafe ci emi. na hicu soesoha mo mici momaemaezo,

mo tuocost to nivnu, isi nana yainca to nivnu, “’a tekoc’o no mi’usnu to
kavo’oe ho yainca teko poa nganngcungca na mo mafe ci emi.” e hicu
soesoha mo mici momaemaezo, manci’so ekost no macucuma ho mo
coecont isicu t’apayoa o tesi engha ci e’e, mo siho tuocost to nivnu, a isi
ahta talaa nate pat’ausna, micu aamzo a’hupsons ’o0 nivnu isi cu ataveia
mi “usni "0 soesoha ho yainca, “a teko no mi’usnu to kavo’oe ho yainca teko
poa nganngcangct ha mo ca’i ¢l macucuma.” ’o soesoha micu a’amta
mi’usnu to kavo’oe ho ’engha ’o isi p’acohivneni to nivnu, isicu paavi na
kavo’oe ho aiti, mo a’amta nganngcuangct namo ca’i ¢i macucuma.

Conohie moso nana yuptettls "o nivnu ho soesoha, ’e soesoha
lasi aoka ucia keematmohi e nivnu, mo aasoe ma’e no feongo tesi akoevano
poa m’e’eomunt to feongo ’e nivnu, a isis’a cohivi to nivnu na to’tohungu
ta soesoha, micu nana fiho to soesoha ho mo’usnu maica, micu esimi tomo
feongo, ’e soesoha isi cu popeoha o nivnu hopoa su’to feongo a ’vinano mo
mayo to meoino fatu ho topicneni to feongo,’o nivnu micu noekotu to
feongo, anamo meela emoyafo to feongo, ataveisi e nivnu micu eoho’s to
buhci ho poa to’usnu, ’e nivnu micu meelg emoyafo to feongo,

ko ’koeno ’e cou ’ atoana o’ala ana ’o fou to buhci.

